ЌОНУНИ ЉУМЊУРИИ ТОЉИКИСТОН

Дар бораи хизматрасонии иљтимої

(АМОЉТ с. 2008, №1, м. 24)

Ќонуни мазкур асосњои њуќуќии фаъолиятро дар соњаи хизматрасонии иљтимої ба ањолї муќаррар менамояд ва муносибатњоеро, ки њангоми амалї намудани њуќуќи шањрвандони Тољикистон, шањрвандони хориљї ва шахсони бешањрванд ба хизматрасонии иљтимої дар Љумњурии Тољикистон ба миён меоянд, ба танзим медарорад.

БОБИ 1

МУЌАРРАРОТИ УМУМЇ

Моддаи 1. Ќонунгузории Љумњурии Тољикистон дар бораи хизматрасонии иљтимої
Ќонунгузории Љумњурии Тољикистон дар бораи хизматрасонии иљтимої ба ањолї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалие, ки  Тољикистон онњоро эътироф кардааст, иборат мебошад.

Моддаи 2. Мафњумњои асосї

Дар Ќонуни мазкур мафњумњои асосии зерин истифода мешаванд:

- хизматрасонии иљтимої – маљмўи хизматњои иљтимоии марбут ба фаъолияти хадамоти иљтимої дар бобати дастгирии иљтимої, расонидани хизматњои иљтимої - маишї, иљтимої - тиббї, равонишиносию педагогї, иљтимої-њуќуќї, хизматњои дигар ва кўмаки моддї, мутобиќшавї ва офияти иљтимоии шањрвандон, ки дар њолати душвори зиндагї ќарор доранд;

- хадамоти иљтимої –ташкилотњо, новобаста аз шакли моликият, соњибкорони инфиродї, ки хизматњои иљтимої мерасонанд;

- хизматњои иљтимої – намудњои кору фаъолияте, ки ба ќонеъ гардонидани талаботи шањрвандон ва ба манфиати онњо бо маќсади расонидани кўмак дар њолати душвори зиндагї ва пешгирии онњо равона гардидаанд;

- корманди хадамоти иљтимої - шањрванде, ки бо маќомоти идораи хизматрасонии иљтимої ва ё ташкилоти иљтимоии ба ањолї хизматрасонанда муносибати мењнатї дорад ва ўњдадории асосии мењнатиаш хизматрасонии иљтимої ба ањолї мебошад;

- истифодабарандагони хизматњои иљтимої - шањрванд ва ё гурўњи шањрвандоне, ки дар њолати душвори зиндагї ќарор доранд ва бинобар њамин ба онњо хизматњои иљтимої расонида мешаванд;

- њолати душвори зиндагї – њолате, ки фаъолияти мўътадили зиндагии шањрвандро ба таври воќеї вайрон мекунад ва ё њолате, ки ў мустаќилона аз он баромада наметавонад, аз љумла:

- маъюбї;

- пиронсолї;

- беморї;

- оќибати садамаи истењсолї ва бемории касбї;

- аз даст додани саробон, танњої, ятимї, беназоратї;

- набудани љойи муайяни истиќомат;

- вобастагии бардавоми рўњї, оќибати зўроварї ва ё њолатњое, ки њаётро зери хатар мегузоранд;

- њолати дигари душвори зиндагї.

Моддаи 3. Маќсадњои хизматрасонии иљтимої

Маќсадњои хизматрасонии иљтимої инњо мебошанд:

- мусоидат намудан ба таъмини имкониятњои баробар барои њамаи аъзои љамъият, ки ба тањкими ягонагии иљтимої ва роњ надодан ба људокунии иљтимої равона гардидаанд;

- таъмин намудани имконияти ба сар бурдани њаёти сазовору бехатар, њамзамон иштирок дар корњои љамъиятї;

- кўмак намудан ба шањрвандон барои рафъи њолати душвори зиндагї, ки онњо бо маблаѓи худ ва имкониятњои мављудбуда ќудрати бартараф кардани онро надоранд;

- таќвият додани љидду љањди шахсии шањрвандон ва оилањо, муњайё кардани шароит барои њалли мустаќилонаи масъалањои пешомада аз тарафи онњо;

- пешгирї кардани њолати душвори зиндагї.

Моддаи 4. Принсипњои хизматрасонии иљтимої 

Хизматрасонии иљтимої дар асоси принсипњои зерин амалї мегардад:

- масъулиятшиносии маќомоти њокимияти давлатї ва маќомоти худидоракунии мањаллї, ташкилотњо, њамчунин шахсони мансабдор барои таъмини њуќуќњои шањрвандон дар соњаи хизматрасонии иљтимої; 

- адолати иљтимої њангоми амалигардонии њуќуќњои шањрвандон дар соњаи хизматрасонии иљтимої;

- ихтиёран истифода бурдан аз хизматрасонии иљтимої ва рад кардани он;

-инсондўстї, унвонї будан ва махфияти хизматрасонии иљтимої;

- афзалиятнокии пешнињоди хизмати иљтимої ба кўдакон ва љавонон, занони њомила, пиронсолон ва маъюбоне, ки дар њолати душвори зиндагї ќарор доранд;

- дар навбати аввал андешидани чорањо оид ба пешгирї намудани њолати душвори зиндагї, баланд бардоштани маърифати иљтимоии ањолї;

- баробарии шароити фаъолияти хадамоти иљтимоии њамаи шаклњои моликият;

- вусъати њамкории байналмилалї дар соњаи хизматрасонии иљтимої ба ањолї.

БОБИ 2

ЊУЌУЌИ ШАЊРВАНДОН ДАР СОЊАИ ХИЗМАТРАСОНИИ ИЉТИМОЇ 

Моддаи 5. Њуќуќи шањрвандон ба хизматрасонии иљтимої  

1. Љумњурии Тољикистон ба шањрвандон њуќуќи хизматрасонии иљтимоиро дар низоми давлатии хизматрасонии иљтимої аз рўи намудњои асосии он, ки Ќонуни мазкур муќаррар кардааст, кафолат медињад.

2. Њангоми гирифтани хизмати иљтимої шањрвандон њуќуќ доранд ба:

- муносибати эњтиромона ва инсондўстона аз љониби кормандони хадамоти иљтимої;

- интихоби ташкилот ва намуди хизматрасонии иљтимої ба истиснои мавридњое, ки дар моддаи 12 Ќонуни мазкур пешбинї шудаанд;

- гирифтани маълумоти ройгон оид ба њуќуќњо, ўњдадорињо, намудњо ва тартибу шароити расонидани хизмати иљтимої;

- ризоият барои хизматрасонии иљтимої;

- рад кардани хизматрасонии иљтимої;

-махфияти маълумоти хусусияти шахсидошта, ки њангоми расонидани хизмати иљтимої ба корманди хадамоти иљтимої маълум гардидааст;

- њифзи њуќуќ ва манфиатњои ќонунии худ, аз он љумла бо тартиби суд.

3. Хизматрасонии иљтимої дар асоси мурољиати шањрванд, васї, парастор, намояндаи дигари ќонунии ў, маќомоти њокимияти давлатї, маќомоти худидоракунии мањаллї, иттињодияњои љамъиятї аз љониби хадамоти иљтимої амалї гардонида мешавад.

4. Шањрвандони хориљї ва шахсони бешањрванде, ки дар ќаламрави Љумњурии Тољикистон доимї истиќомат мекунанд, метавонанд дар асоси муќаррароти Ќонуни мазкур, дигар санадњои меъёрии њуќуќї, санадњои њуќуќии байналмилалие, ки Тољикистон онњоро эътироф кардааст, аз хизматрасонии иљтимої истифода намоянд.

Моддаи 6. Њуќуќи шањрвандон барои гирифтани маълумот  оид ба хизматрасонии иљтимої
1. Њар як шањрванд њуќуќ дорад, ки аз маќомоти њокимияти давлатї, маќомоти худидоракунии мањаллї, инчунин маќомоти  хизматрасонии иљтимої оид ба имконият, намуд, тартиб ва шароити хизматрасонии иљтимої маълумоти ройгон гирад.

2. Маълумот оид ба хизмати иљтимої бевосита ба шањрвандоне, ки ба хизмати иљтимої ниёз доранд, аз тарафи кормандони хадамоти иљтимої, вале нисбати шахсони синнашон ба 16 нарасида ва шахсоне, ки мувофиќи тартиботи муќаррарнамудаи ќонунгузорї ѓайри ќобили амал дониста шудаанд, ба намояндаи ќонунии онњо расонида мешавад.

3.Шањрвандоне, ки ба муассисањои будубоши доимї ва ё ба муассисањои будубоши муваќќатии хизматрасонии иљтимої фиристонида мешаванд, њамчунин намояндаи ќонунии онњо бояд бо шароити зист ё будубош дар муассисањои мазкур ва бо намудњои хизматрасонї пешакї шинос карда шаванд.

Моддаи 7. Ризоият ба хизматрасонии иљтимої

1. Хизматрасонии иљтимої ба шарти ризо будани шањрванд барои истифода бурдан аз хизмати иљтимої, ба истиснои мавридњое, ки дар моддаи 12 Ќонуни мазкур пешбинї намудааст, амалї гардонида мешавад.

2. Ризоият ба хизматрасонии иљтимої ба шахсони синнашон ба 16 нарасида ва шахсони бо тартиби муќаррарнамудаи ќонунгузорї ѓайри ќобили амал донисташуда баъди гирифтани маълумот аз тарафи намояндагони ќонунии онњо, ки дар ќисми дуюми моддаи 6 Ќонуни мазкур пешбинї шудааст, дода мешавад. Њангоми муваќќатан набудани намояндагони ќонунї ќарор оид ба ризоият аз тарафи маќомоти васоят ва парасторї ќабул карда мешавад.

3. Љойгиркунї дар муассисаи будубоши доимии хизматрасонии иљтимої дар асоси аризаи хаттии шањрванд, вале шахсоне, ки синнашон ба 16 нарасидааст ва шахсони бо тартиби муќаррарнамудаи ќонунгузорї ѓайри ќобили амал донисташуда дар асоси аризаи хаттии намояндагони ќонунии онњо амалї мегарданд.

4.Љойгиркунии шањрвандон дар муассисаи будубоши доимии хизматрасонии иљтимої бе ризоияти онњо ва ё бе ризоияти намояндагони ќонунии онњо дар асос ва мувофиќи тартиби дар моддаи 12 Ќонуни мазкур, њамчунин дар ќонунгузории Љумњурии Тољикистон пешбинишуда иљозат дода мешавад.

Моддаи 8. Даст кашидан аз хизматрасонии иљтимої

1. Шањрвандон, њамчунин намояндагони ќонунии онњо њуќуќи даст кашидан аз хизматрасонии иљтимоиро доранд, ба истиснои мавридњое, ки дар моддаи 12 Ќонуни мазкур пешбинї шудааст.

2. Дар мавриди даст кашидани шањрвандон, њамчунин намояндагони ќонунии онњо аз хизматрасонии иљтимої оќибатњои имконпазири ќарори ќабулкардаашон ба онњо фањмонида мешавад. 

3. Даст кашидани шањрвандон аз хизматрасонии иљтимої, ки боиси бад шудани вазъи саломатї ва ё хавфи тањдид ба њаёти онњо мегардад, бо аризаи хаттии шањрвандон ва ё намояндагони ќонунии онњо ба расмият дароварда мешавад, ки ќабули маълумотро оид ба оќибати раддияи онњо тасдиќ менамояд.

Моддаи 9. Махфї будани маълумот 

1. Маълумоти хусусияти шахсидошта, ки њангоми расонидани хизматњои иљтимої ба кормандони хадамоти иљтимої маълум гардидааст, иттилооти дорои истифодаи мањдуд ва махфияти касбї ба њисоб меравад.

2. Кормандони хадамоти иљтимої, ки махфияти касбиро фош менамоянд, мувофиќи тартиби муќаррарнамудаи ќонунгузории Љумњурии Тољикистон ба љавобгарї кашида мешаванд.

Моддаи 10. Њуќуќњои шањрвандоне, ки дар муассисањои будубоши доимии хизматрасонии иљтимої  ќарор доранд

1. Шањрвандони дар муассисањои будубоши доимии хизматрасонии иљтимої ќарордошта аз њуќуќњои дар моддаи 5 Ќонуни мазкур пешбинишуда истифода мебаранд, њамчунин њуќуќ доранд ба:

- таъмин шудан бо шароити зисти ба талаботу меъёри санитарї-гигиенї љавобгўй;

- нигоњубин, кўмаки аввалияи тиббию санитарї, дандонпизишкї дар муассисањои будубоши доимии хизматрасонии иљтимої пешнињодшаванда;

- кўмаки ройгони махсус, аз он љумла дандонмонї (бидуни истифодаи металлњои ќиматбањо) дар муассисањои давлатии тандурустї, њамчунин ба кўмаки ройгони протезї-ортопедї;

- офиятёбии тиббї ва мутобиќшавии иљтимої;

- ихтиёрї ширкат намудан ба љараёни табобати мењнатї, бо назардошти вазъи саломатї, майлу хоњиш мувофиќи хулосаи тиббї ва тавсияи мењнатї;

- ташхиси тиббию мењнатї мувофиќи нишондоди тиббї барои муќаррар ва ё иваз намудани гурўњи маъюбї;

- вохўрии бемамониат бо адвокат, нотариус, намояндагони ќонунии худ, намояндаи иттињодияњои љамъиятї, ходимони ташкилотњои диние, ки расман ба ќайд гирифта шудаанд, њамчунин вохўрї бо хешовандон ва шахсони дигар;

- људо кардани хона барои ибодат ва иљрои суннату маросимњои динї, ки барои гузаронидани онњо шароити мувофиќи ба тартиботи дохилї мухолифнабударо дорад, бо назардошти манфиати диндорони мазњабњои гуногун;

- таъмини тањсили ройгон барои шањрвандони синни мактабї, агар онњо дар муассисањои будубоши доимї ба муддати дароз љойгир шуда бошанд. 

2. Кўдакон ва љавонони маъюби дар муассисањои будубоши доимии хизматрасонии иљтимої ќарордошта ба гирифтани тањсилот ва тањсили касбї мувофиќи имконияти љисмонї ва ќобилияти аќлониашон  њуќуќ доранд. 

3. Шањрвандони дар муассисањои давлатии хизматрасонии иљтимої ќарордошта, ки ба кўмаки махсуси тиббї ниёз доранд, ба муассисањои давлатии нигањдории тандурустї барои муоина ва табобат фиристонида мешаванд.

4. Нисбати шањрвандони дар муассисањои будубоши доимии хизматрасонии иљтимої ќарордошта људо нигоњ доштани онњо бо маќсади љазо додан ва ё фароњам овардани муњити муносиб барои кормандони муассисањои мазкур манъ аст.

Моддаи 11. Фаъолияти мењнатии шањрвандони дар муассисањои будубоши доимии хизматрасонии иљтимої ќарордошта
1. Шањрвандони дар муассисањои будубоши доимии хизматрасонии иљтимої ќарордошта мувофиќи вазъи саломатиашон дар асоси шартномаи мењнатї метавонанд ба кор ќабул карда шаванд.

2. Шањрвандони дар муассисањои будубоши доимии хизматрасонии иљтимої ќарордошта мувофиќи тавсияи тиббї ва бо тартиби муќаррарнамудаи ќонунгузории Љумњурии Тољикистон метавонанд дар фаъолияти табобатї-мењнатї ширкат намоянд. Ба фаъолияти мењнатї маљбур намудани шањрвандоне, ки дар муассисањои будубоши доимии хизматрасонии иљтимої ќарор доранд, роњ дода намешавад.

Моддаи 12. Мањдудкунии њуќуќи шањрвандон њангоми   ба онњо расонидани хизмати иљтимої
1. Мањдудкунии њуќуќи шањрвандон њангоми ба онњо расонидани хизмати иљтимої бо тартиби муќаррарнамудаи Ќонуни мазкур ба роњ монда мешавад ва метавонад дар љойгиркунии онњо бидуни ризоияташон дар муассисањои хизматрасонии иљтимої дар мавридњое ифода ёбад, ки агар онњо аз нигоњубин ва дастгирии хешовандонашон ва намояндагони ќонуниашон мањрум бошанд ва дар ин маврид ќобилияти мустаќилона ќонеъ кардани талаботи њаётии худро надошта бошанд (гум кардани ќобилияти худхизматрасонї ё њаракати фаъолона) ва ё бо тартиби муќаррарнамудаи ќонунгузорї ѓайри ќобили амал дониста шуда бошанд.

2. Масъалаи љойгиркунии шањрвандон дар муассисањои будубоши доимии хизматрасонии иљтимої бидуни ризоияти онњо ва ё бидуни ризоияти намояндагони ќонуниашон дар асоси нишондоди ќисми 1 моддаи мазкур бо пешнињоди маќомоти њифзи иљтимоии ањолї ва ё нигањдории тандурустї аз тарафи суд њал карда мешавад.

3. Аз хизмати муассисањои будубоши доимии хизматрасонии иљтимої даст кашидани шањрвандоне, ки ќобилияти ќонеъгардонии талаботи асосии њаётии худро гум кардаанд ва ё бо тартиби муќаррарнамудаи ќонунгузорї ѓайри ќобили амал дониста шудаанд, аз рўи аризаи хаттии намояндагони ќонунии онњо дар мавриде ќабул карда  мешавад, ки агар онњо нигоњубини шахсони номбурда ва барояшон муњайё кардани шароити зарурии зистро ба ўњда гирифта бошанд.

4. Шањрвандони дорои бактерия ё вирус, гирифтори бемории доимии майзадагї, беморињои гузарандаи карантинї, намуди хуруљкунандаи бемории сил, иллати вазнини рўњї, касалињои олоти таносул ва ѓайрањо мебошанд, ки дар муассисањои махсуси тандурустї табобат карданро таќозо менамоянд, барояшон расонидани хизмати иљтимої дар хона рад карда мешавад.

Дар ин маврид рад кардани хизматрасонии иљтимої бо хулосаи якљояи маќомоти њифзи иљтимоии ањолї ва комиссияи духтурон-машваратчиёни муассисаи нигањдории тандурустї тасдиќ карда мешавад. 

5. Хизматрасонии иљтимої дар хона ба шањрвандон дар мавриде ќатъ карда мешавад, ки агар онњо меъёр ва ќоидањои аз тарафи маќомоти хизматрасонии иљтимої муќаррарнамударо њангоми пешнињоди ин ё он намуди хизмат вайрон кунанд.

БОБИ 3

ХИЗМАТРАСОНИИ ИЉТИМОЇ

Моддаи 13. Намудњои хизматрасонии иљтимої 

1. Хизматрасонии иљтимої аз тарафи хадамоти иљтимої дар намудњои зерин амалї гардонида мешавад:

- хизматрасонии иљтимої дар хона;

- хизматрасонии иљтимої дар муассисањои будубоши доимї;

- хизматрасонии иљтимої дар муассисањои будубоши муваќќатї;

2. Тартиби хизматрасонии иљтимої дар хона, дар муассисањои будубоши муваќќатї, муассисањои будубоши доимии хадамоти иљтимої, талабот нисбати кормандони муассисањои мазкур, номгўи хизматњои пешнињодшаванда ва ќоидањои дигари фаъолияти онњо аз тарафи Њукумати Љумњурии Тољикистон муќаррар карда мешавад.

Моддаи 14. Хизматрасонии иљтимої дар хона 

1. Хизматрасонии иљтимої дар хона аз тарафи кормандони хадамоти иљтимої бо роњи пешнињод намудани хизматњои иљтимоии хусусияти гуногундошта ба шањрвандоне, ки муваќќатан ва ё доимї ба хизматрасонии иљтимої эњтиёљ доранд, анљом дода мешавад ва бо маќсади истифода бурдан аз шароити табиї барои ба муњит мутобиќшавї ва офияти онњо ва ё барои доимї  нигоњ доштани шароити мусоид барои фаъолияти њаётии онњо, барои расонидани ёрї њангоми њолати душвори зиндагї, инчунин барои пешгирї кардани њолати монанди онњо гузаронида мешавад.

2. Хизматрасонии иљтимої дар хона аз љониби кормандони хадамоти иљтимої њамчунин ба шањрвандони яккаву танњо ва шањрвандоне, ки аз сабаби пирї, беморї, маъюбї ва мавридњои дигари њолати душвори зиндагї ба худхизматрасонї ќодир нестанд, ба љо оварда мешавад.

Моддаи 15. Хизматрасонии иљтимої дар муассисањои будубоши доимї
Хизматрасонии иљтимої дар муассисањои будубоши доимии хадамоти иљтимої аз тарафи кормандони хадамоти иљтимої бо роњи пешнињод намудани хизматњои иљтимоии хусусияти гуногундошта нисбати шањрвандоне, ки дар њолати душвори зиндагї ќарор доранд ва дигар муштариёни хадамоти иљтимої, ки ќисман ва ё пурра ќобилияти худхизматрасониашонро гум кардаанд ва ба нигоњубини доимии беруна эњтиёљ доранд, бо роњи таъмин ва ташкил намудани шароити фаъолияти њаётї, ки ба синну сол ва вазъи саломатии онњо мувофиќ аст, њамчунин ташкили хўрок ва нигоњубин, фаъолияти мењнатии мувофиќи тавоної, чорабинињои фароѓатї ба амал бароварда мешавад.

Моддаи 16. Хизматрасонии иљтимої дар муассисањои будубоши муваќќатї
Хизматрасонии иљтимої дар муассисањои будубоши муваќќатии хадамоти иљтимої аз тарафи кормандони хадамоти иљтимої бо роњи пешнињод намудани хизматњои иљтимоии хусусияти гуногундошта ба шањрвандоне, ки дар њолати душвори зиндагї ќарор доранд, њамчунин фаъолияти мўътадили њаётии худро мустаќилона нигањдорї менамоянд ва ба расонидани ёрї дар марњилањои аввали пеш омадани мушкилот ва бўњрони иљтимої эњтиёљ доранд, ба амал бароварда, барои пешгирї кардани њолати душвори зиндагї кўмак расонида мешавад.

Моддаи 17. Хизматњои иљтимої
1. Хизматрасонии иљтимої бо роњи ба ањолї пешнињод намудани хизматњои иљтимоии маишї, тиббї ва санаторї – солимгардонї, фарњангї, таълимї, њуќуќї, варзишї – солимгардонї ба амал бароварда мешавад.

2. Хизмати иљтимої метавонад дар алоќамандии гуногун њангоми тадбирњои зерин пешнињод карда шавад:

- роњбаладии иљтимої (парасторї) – њамчун маљмўи хизматњои иљтимоии хусусияти дарозмуддат ва такроршавандадошта, ки ба шањрванд бо маќсади пешгирии њолати душвори зиндагї расонида мешавад;

- мутобиќшавї ва офияти иљтимої – њамчун маљмўи хизматњои иљтимоии хусусияти дарозмуддат ва такроршавандадошта, ки ба шањрванд бо маќсади барќарор намудани фаъолияти муќаррарии њаётии  ў пас аз њолати душвори зиндагї расонида мешавад.

3. Номгўй ва намудњои хизматњои иљтимоиеро, ки аз љониби давлат кафолат дода шудаанд, талаботро нисбати њаљм, сифат ва бехатарии онњо, ихтисоси кормандон ва талаботи дигарро бо маќсади риояи озодї ва њуќуќњои шањрвандонро Њукумати Љумњурии Тољикистон муќаррар менамояд.

Моддаи 18. Пардохти музди хизматрасонии иљтимої

1. Хизматрасонии иљтимої аз љониби хадамоти иљтимої метавонад ба таври ройгон ва музднок ба амал бароварда шавад.

2. Хизматрасонии иљтимоии ройгон – расонидани хизматњои иљтимої бе љалби маблаѓи шахсии шањрвандон буда, аз њисоби маблаѓи буљети давлатї амалї гардонида мешавад.

3. Дар хадамоти иљтимоии давлатї хизматрасонии иљтимоии ройгон дар асоси тартиби муќаррарнамудаи моддаи 19 Ќонуни мазкур амалї  мегардад. Тартиб ва њаљми пешнињоди хизматрасонии ройгони иљтимоиро Њукумати Љумњурии Тољикистон муќаррар менамояд.

4. Хизматњои иљтимоии музднок дар хадамоти иљтимоии давлатї аз рўи тартиби муќаррарнамудаи Њукумати Љумњурии Тољикистон расонида мешаванд.

5. Тартиби пешнињоди хизматњои иљтимої дар хадамоти иљтимоии шакли дигари моликият аз љониби онњо мустаќилона муќаррар мегардад, ки он набояд ба санадњои меъёрии њуќуќии Љумњурии Тољикистон мухолифат кунад.

Моддаи 19. Асосњо барои хизматрасонии иљтимоии ройгон дар хадамоти давлатии иљтимої
1. Хизматрасонии иљтимоии ройгон дар хадамоти давлатии иљтимої ба шахсони зерин пешнињод карда мешавад:

- ба шањрвандоне, ки аз сабаби пиронсолї, беморї, маъюбї, надоштани хешовандоне, ки ба онњо кўмак расонида, нигоњубин карда метавонанд;

- ба шањрвандоне, ки ба сабаби офати табиї, фалокат, низоъњои гуногуни иљтимої дар њолати душвори зиндагї ќарор доранд;

- ба кўдакон, љавонон ва занони њомилаи дар њолати душвори зиндагї ќарордошта.

2. Маќомоти мањаллии њокимияти давлатї метавонад номгўи иловагии хизматњои ройгони иљтимої ва асосњои пешнињоди онњоро муќаррар намояд.

БОБИ 4

ТАШКИЛИ ХИЗМАТРАСОНИИ ИЉТИМОЇ

Моддаи 20. Низоми хизматрасонии иљтимої
1. Низоми хизматрасонии иљтимої ба шањрвандон ба истифода ва рушди њама гуна шаклњои моликият асос ёфта, аз хадамоти давлатї ва ѓайридавлатии хизматрасонии иљтимої иборат аст.

2. Давлат рушди хадамоти иљтимоиро новобаста аз шакли моликият дастгирї ва њавасманд менамояд.
Моддаи 21. Низоми давлатии хизматрасонии иљтимої
Низоми давлатии хизматрасонии иљтимої аз маќомоти ваколатдор дар соњаи хизматрасонии иљтимоии Љумњурии Тољикистон, ки Њукумати Љумњурии Тољикистон муайян мекунад, аз маќомоти хизматрасонии иљтимоии маќомоти мањаллии њокимияти давлатї, инчунин аз муассисањои давлатии хизматрасонии иљтимої иборат мебошад.

Моддаи 22. Салоњияти маќомоти ваколатдори њокимияти давлатї дар соњаи хизматрасонии иљтимої
Ба салоњияти маќомоти ваколатдори њокимияти давлатї дар соњаи хизматрасонии иљтимої дохил мешаванд:

- тањия ва татбиќ намудани сиёсати давлатии Љумњурии Тољикистон дар соњаи хизматрасонии иљтимої;

- ќабули санадњои меъёрии њуќуќї дар соњаи хизматрасонии иљтимої ва назорати иљрои онњо;

- тањия ва амалигардонии барномањои давлатии хизматрасонии иљтимої;

- муќаррар намудани тартиби њамоњангсозии фаъолият ва таъмини усули хизматрасонии иљтимої;

- муќаррар намудани тартиби иљозат барои фаъолияти хизматрасонии иљтимої;
 

- муќаррар намудани низоми ягонаи давлатии њисоби оморї ва  њисоботдињї дар соњаи хизматрасонии иљтимої;

- идора ва таъмини фаъолияти муассисањои хизматрасонии иљтимої, ки тањти моликияти давлатї ќарор доранд.

Моддаи 23. Салоњияти маќомоти мањаллии њокимияти давлатї дар соњаи хизматрасонии иљтимої
Маќомоти мањаллии њокимияти давлатї барои таъмини сифат ва дастрасии хизматрасонї, рушди хизматрасонии иљтимої дар мањалли тобеият масъул буда, назорати риояи талаботи давлатии хизматрасонии иљтимоиро дар низоми хизматрасонии иљтимоии давлатї ва ѓайридавлатї таъмин менамоянд.
Моддаи 24. Низоми ѓайридавлатии хизматрасонии иљтимої
1.Низоми ѓайридавлатии хизматрасонии иљтимої ташкилотњои хизматрасонии иљтимоиро, ки фаъолияташон ба моликияти ѓайридавлатї асос ёфтааст, њамчунин шахсонеро, ки дар соњаи хизматрасонии иљтимої ба тарзи хусусї фаъолият мекунанд, муттањид менамояд.

2.Ташкили субъектњои низоми ѓайридавлатии хизматрасонии иљтимої ва фаъолияти онњо мувофиќи ќонунгузории Љумњурии Тољикистон амалї гардонида мешавад.

Моддаи 25. Маблаѓгузории низоми хизматрасонии   иљтимої
1. Низоми давлатии хизматрасонии иљтимої аз њисоби буљети давлатї маблаѓгузорї карда мешавад.

2. Ташкилотњои ѓайридавлатии хизматрасонии иљтимої аз њисоби сарчашмањое, ки њуљљатњои таъсисии онњо пешбинї намудаанд, маблаѓгузорї карда мешаванд.

3. Муассисањои давлатии хизматрасонии иљтимої аз рўи тартиби муќаррарнамудаи ќонунгузории Љумњурии Тољикистон бо ќитъањои замин, амволи барои иљрои вазифањои оинномавии онњо зарур таъмин карда мешаванд.

4. Намуди фаъолияти муассисањои давлатии хизматрасонии иљтимоиро дигар кардан мумкин нест.

5. Муассисањои давлатии хизматрасонии иљтимої њуќуќ надоранд амволашонро, ки бо њуќуќи идоракунии оперативї ба онњо мансубанд, ба гарав монанд ва ба иљора дињанд.

6. Сарчашмањои иловагии ѓайрибуљетии маблаѓгузории хадамоти иљтимої маблаѓњое мебошанд, ки аз њисоби грантњо, даромад аз  соњибкорї, маблаѓњое, ки њамчун њаќќи хизматњои иљтимої дохил шудаанд, маблаѓњои хайриявї, сарчашмањои дигар, ки ќонунгузории Љумњурии Тољикистон манъ намекунад, ворид мешаванд.

БОБИ 5 

ЊУЌУЌ ВА ЎЊДАДОРИЊОИ КОРМАНДОНИ ХАДАМОТИ ИЉТИМОЇ

Моддаи 26. Њуќуќњои кормандони хадамоти иљтимої
1. Кормандони хадамоти иљтимої њуќуќ доранд ба:

- таъмин кардани шароити фаъолияти худ мувофиќи талаботи муњофизати мењнат;

- кор дар асоси шартномаи мењнатї;

- њимояи шаъну шарафи касбии худ;

- гирифтани дараљаи тахассусї дар ваќти мувофиќат кардан ба сатњи тайёрии таљрибавї ва назариявї;

- такмилдињии донишу малакаи касбї;
 

2. Ќоида ва тартиби љуброни харољоти вобаста ба иљрои ўњдадорињои касбї, њамчунин кафолату имтиёзи кормандони низоми давлатии хадамоти иљтимоиро Њукумати Љумњурии Тољикистон муќаррар менамояд.

3. Кафолат ва имтиёзоти кормандони хадамоти иљтимоии намудњои дигари моликиятро давлат ва муассисони онњо дар асоси шартнома муќаррар менамоянд.

Моддаи 27. Ўњдадорињои кормандони хадамоти иљтимої
Кормандони хадамоти иљтимої ўњдадоранд:

- тартиби муќаррарнамудаи хизматрасонии иљтимоиро риоя намоянд;

- маълумотеро, ки махфияти касбї њисоб меёбад, њангоми набудани нишонањои амале, ки ќонунгузории Љумњурии Тољикистон пешбинї кардааст, фош накунанд;

- ба истифодабарандагони хизматњои иљтимої бо эњтиром ва инсондўстона муносибат кунанд, ба амалиёте, ки ба онњо зарар ва ё осеб мерасонад, роњ надињанд.

БОБИ 6
МУЌАРРАРОТИ ХОТИМАВЇ

Моддаи 28. Љавобгарї барои вайрон кардани Ќонуни мазкур

Шахсони воќеї ва њуќуќї барои вайрон кардани Ќонуни мазкур бо тартиби муќарраркардаи ќонунгузории Љумњурии Тољикистон ба љавобгарї кашида мешаванд.

Моддаи 29. Тартиби мавриди амал ќарор додани Ќонуни мазкур
Ќонуни мазкур пас аз интишори расмї мавриди амал ќарор дода шавад.

